
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 
Nr. 133 datë 5.12.2019
PËR MIRATIMIN E SHEMBJES SË NDËRTESËS “GODINA 18”, QYTETI STUDENTI, NJËSIA ADMINISTRATIVE NR. 2, TIRANË SI REZULTAT I DËMTIMIT NGA TËRMETI I DATËS 26 NËNTOR 2019
Në mbështetje të nenit 113, pika 2, të Kushtetutës, nenit 8 pika 2, nenit 9, pika 1, nënpika 1.1, shkronja “b”, nenit 29, pika 1, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, nenit 42, pika 1, shkronjat “b” dhe “d”, nenit 57, nenit 58 të ligjit nr. 45/2019, “Për mbrojtjen civile”,  vendimit nr. 750, datë 27.11.2019, të Këshillit të Ministrave “Për shpalljen e gjendjes së fatkeqësisë natyrore në qarqet Durrës, Tiranë dhe Lezhë”, të ndryshuar, me propozim të kryetarit të Bashkisë, këshilli bashkiak,
V E N D O S I:

1. Miratimin e shembjes së ndërtesës “Godina 18”, e ndodhur në Qytetin Studenti, në pronësi të shoqërisë aksionare “Rezidenca Studentore Universitare nr. 1, sipas akt konstatimit të Institutit të Ndërtimit “Mbi verifikimin në terren të subjekteve të dëmtuara nga tërmeti i datës 26.11.2019, ka probleme në strukturë dhe rekomandohet evakuimi i banorëve, bashkëlidhur këtij vendimi.

2. Inspektorati i Mbrojtjes së Territorit merr të gjitha masat për ndërhyrjen dhe prishjen e objektit të përcaktuar në pikën 1 të këtij vendimi.

3. Policia Bashkiake, Drejtoria e Përgjithshme e Punëtorëve të Qytetit nr. 1, 2 dhe 3 dhe  Agjencia e Parqeve dhe Rekreacionit, mbështesin Inspektoratin e Mbrojtjes së Territorit për ndërhyrjen dhe prishjen e objektit.

4. Inspektorati i Mbrojtjes së Territorit, njofton 24 orë përpara ndërhyrjes për shembjen e objektit, Prokurorinë e Rrethit Gjyqësor Tiranë dhe Drejtorinë Vendore të Policisë Tiranë. Ndërhyrja për shembjen e objektit bëhet në prani të përfaqësuesit të prokurorisë së rrethit gjyqësor Tiranë dhe Policisë së Shtetit.

4. Për ushtrimin e përgjegjësive dhe detyrave të parashikuara në pikën 2 të këtij vendimi Inspektorati i Mbrojtjes së Territorit të kërkojë asistencën dhe bashkëpunimin e Inspektoratit Kombëtar të Mbrojtjes së Territorit.

5. Një kopje e këtij vendimi i njoftohet menjëherë shoqërisë aksionare “Rezidenca Studentore Universitare nr. 1, Prokurorisë së Rrethit Gjyqësor Tiranë, Drejtorisë Vendore të Policisë Tiranë dhe Inspektoratit Kombëtar të Mbrojtjes së Territorit.

6. Ngarkohen Inspektorati i Mbrojtjes së Territorit, Policia Bashkiake, Drejtoria e Përgjithshme e Punëtorëve të Qytetit nr. 1, 2 dhe 3, Drejtoria e Përgjithshme e Shërbimeve Sociale, Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile dhe njësia administrative nr. 2 për zbatimin e këtij vendimi.
7. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.  
K R Y E T A R

